
DEKLARASYON GOUVÈNÈ ANDREW M. CUOMO ALOKAZYON JOUNEN 

 MARTIN LUTHER KING JR. LAN  

 
“Jodi a, nou onore travay Doktè Martin Luther King Jr. yo, selebre lavi li, epi reflechi sou 
angajman enpekab li te pran anvè lajistis pou tout moun. Kòm rezilta lidèchip Doktè 
King lan, nou te atenn anpil pwogrè nan kreyasyon yon nasyon ak yon eta ki pi ekitab, 
ki pi jis. Men toujou gen pi plis travay ki rete pou fèt. Kounye a plis pase nenpòt lòt lè, li 
nesesè pou nou kontinye kwazad pou egalite dwa Doktè King nan.  
 
Nou toujou genyen yon sistèm jidisyè ki sipoze san patipri, men twò souvan li jwenn 
balans lajistis la yo panche akoz resous oswa ras. Ansanm, nou dwe pran mezi konkrè 
pou nou repare sistèm jistis penal kraze nou an epi asire nou trete tout moun nan yon 
fason egal anba lalwa. 
 
Nan kad ajanda “New York Promise” nou an (Pwomès New York), mwen pral fè vanse 
yon pake refòm global pou repare sistèm kosyon New York la, asire yon pwosè rapid, 
pwoteje entegrite envestigasyon yo epi elve laj pou responsabilite kriminèl la. 
 
Pou m reprann pwopo Doktè King yo, ‘Enjistis nenpòt kote se yon menas pou lajistis 
tout kote,’ epi nou dwe fè tout sa nou kapab pou remedye a enjistis nan New York, epi 
dirije nasyon an pou pi devan anvè yon avni ki pi briyan, pi solid, ak pi ini.”  

